
Аннотация; Ушбу мақолада соянинг коллекция кўчатзоридаги нав 

намуналарининг қимматли хўжалик белгилари баѐн этилган. Ўрганишлар натижасида 

коллекция кўчатзоридан ажратиб олинган нав намуналари морфологик ва биологик 

кўрсаткичлари билан назорат навига нисбатан яхши бўлиб, пояси тик ўсувчан, бир 

ўсимликда дуккаклар сони юқори ва пастки дуккакни жойланиши юқори бўлганлиги 

билан ажралиб турганлиги қайд этилган. 

Калит сўзлар;Соя, оқсил, мой, карбон сувлари,диплоид, хромосома, ботқоқ, 

тупроқ, коллекция,”Ўзбек-2”, Ўзбек-6”, гул, дуккак 

Аннотация: В данной статье описаны ценные экономические характеристики 

сортовых образцов соя в коллекционном питомнике оттенка. Исследования показали, 

что образцы сорта, выделенные из коллекционных проростков, лучше морфологически 

и биологически, чем контрольные навигаторы, так как стебель прямостоячий, с 

большим количеством стручков на растение и большим  количеством  нижних  

стручков. 

  Ключевые слова: соя, белок, масло, карбонат, диплоид, хромосома, болото, 

почва, коллекция, «Узбек-2», «Узбек-6», цветок, бобовые. 

Annotation : This article describes the valuable economic characteristics of varietal samples of 

soybean in a collection nursery shade. Studies have shown that cultivar samples isolated from collection 

seedlings are better morphologically and biologically than control navigators, since the stem is erect, with a 

large number of pods per plant and a large number of lower pods. 

КИРИШ 

Аҳолини тўйимли озиқ-овқат махсулоти билан таъминлаш, оқсил дефицитини 

ҳал қилиш, ўсимлик мойини ишлаб чиқаришни кўпайтириш, уруғлик сифатини ва 

тупроқ унумдорлигини ошириш лозим. Бу муаммоларни ечиш учун соя экинини 

етиштириш технологиясини яратиш ва такомиллаштириш зарурдир. 

Шу масаладан келиб чиқиб, озиқ-овқат маҳсулотларини ишлаб чиқаришни 

кескин ўзгартириш талаб қилинади. Озиқ-овқат махсулотлари билан таъминлаш 

хозирги даврда бу иқтисодий, ижтимоий ва сиѐсий муаммога айланган, чунки 

аҳолининг ўсиши билан баравар озиқ-овқат маҳсулотига талаб тобора ошмоқда. Бу 

муаммони ҳал қилиш бўйича ўтказилган тадбирлар эвазига суғориладиган 

майдонларда кузги дон экинларидан дон етиштириш 1372,7 минг гектарни ташкил 

қилди. Шу борада муҳим эътибор ўсимлик оқсили билан таъминланишига ахамият 

берилмоқда. Ўсимлик оқсили билан таъминлаш эса ҳар хил усулларда хал қилинмоқда. 

Шу усуллардан бир-сероқсилли экинларни кўпрок экиш, бу экинларнинг орасида 

оқсилининг миқдори ва сифати билан соя экини алоҳида ажралиб туради. 

Соя донининг таркибида 30-52 % оқсил, 17-27 % мой ва 20% карбон сувлари 

мавжуд. Соя экинининг ер юзида кўп тарқалиши донининг ва оқсилининг сифатлилиги 

билан боғлиқдир. Дони таркибидаги оқсил, мой ва бощқа мухим органик ва маъдан 

моддаларнинг миқдори ва нисбати уни хар хил тармоқларда қўллашга имкон беради. 

Соя донидан мой, маргарин, пишлок, сут, ун, қандолат махсулотлари, консервалар 

ишлаб чиқарилади. Ер юзида ишлаб чиқарилаѐтган ўсимлик мойининг 40% ини соя 

мойи ташкил қилади [1, 2]. 

Тажрибанинг мақсади ва вазифалари. Ушбу илмий ишнинг мақсади аҳолини 

тўйимли озиқ-овқат маҳсулоти билан таъминлаш, оқсил танқислигини ҳал қилиш учун 

соя экинининг ноқулай шароитларга чидамли, серҳосил, дон таркиби оқсил ва мой 

моддаларига бой, касалликларга чидамли янги навларини яратиш. 

Бу мақсадга эришиш учун қуйидаги вазифаларни бажариш талаб этилди: 

   -Соя коллекция кўчатзоридаги нав намуналарни экиш, кузатиш, эрта, ўрта, 

кечпишар гуруҳларга ажратиш, талабга жавоб берадиган қимматли хўжалик 

кўрсаткичлари юқори бўлган нав намуналарни  баҳолаш, танлаш. 

Генетикаси. Sp.Glycine soya кенжа турларининг ҳамма шакллари диплод (2n-40). 

Aммо Glycine туркумининг асосий хромосом тўплами=10 ҳисоблаш I тўғрирок; бўлади, 

чунки G. javanica (яван сояси) subgen. Glycine нинг диплоид хромосомалари 2п=20 га 

тенг [4 ]. 

Доминант белгиларга одатда турнинг филогенезида эртарок вужудга келган белгилар 

киради. Бундай холат моноген назорат килинадиган хам мураккаброк характерли (то 

полигенлигача) белгиларга тегишли. Масалан, ўртапишарлилик филогенетик 

жихатидан эрта ва кечпишарлиликдан эртарок; шаклланган. Шунинг учун эртапишар 

билан ўртапишар шаклларни чатиштирганда кечрок пишадиган, ўртапишарлар билан 

кечпишарларда эса эртарок пишадиган шакллар доминант бўлади. Ёввойи соя билан 

маданий сояни чатиштирганда наслида дуккаклари ѐриладиган хусусият доминант 

бўлади, икки маданий навларни чатиштирганда эса ѐрилишга чидамлилик доминант 

бўлиши мумкин [5].  

Соя селекциянинг вазифалари. Соя экини селекциясининг асосий вазифалари: 

юқори ҳосилли, тезпишар, ѐтиб колишга, касалликларга ва зараркунандаларга 

чидамли, уруғининг таркибида мой ва оқсил моддаси кўп сақлайдиган навларни 

яратишдир. 

Тажриба ўтказиш жойи, шароити ва услуби Тажрибалар Шоличилик илмий-

тадқиқот институти тажриба майдони  далаларида олиб борилди.  

Тупроқ қатламлари воҳа учун ҳарактерли бўлиб ботқоқ типидаги тупроқлардир. 

Ҳар хил чуқурлик қатламларида эса катта ва кичик тошлар ва қум аралашмалари ҳам 

мавжуд. Тупроқ-ўтлоқи. Тажриба даласининг тупроғи шўрланмаган, хайдов қатлами 

30-40 см. Тупроқдаги эритмаларнинг рН миқдори 6,8-7,3 бирликларида бўлиб, механик 

таркиби бўйича оғир лойлидир. Тажрибалар 13 картанинг 1 чекида олиб борилди.  

   Тажриба услуби. Соя селекцияси қишлоқ хўжалик экинларининг Давлат Нав 

Синов комиссияси ва ЎзШИТИ томонидан ишлаб чиқилган тавсияномалар, дала 

тажриба методикаси асосида олиб борилди [3]. 

 Коллекция кўчатзорида ҳар бир нав намуна учун экин майдони 1,8 м2. 

(такрорийсиз). Таҳлилга 5 тадан ўсимлик олинди. Соя коллекция  кўчатзорларида 

фенологик кўзатувлар ўтказилди. Бунда соянинг ўсув давридаги асосий: униб чиқиши, 

биринчи учталик барг пайдо бўлиши, ғунчалаш, гуллаш, дуккак ҳосил қилиш ва 

пишиш фазалари кузатилди ва амал даврининг давомийлиги аниқланди.  

 Тажриба натижалари ва мухокамаси. Жаҳон коллекцияси нав намуналаридан 

ташкил топган коллекция кўчатзорида соянинг 238 та нав намунаси тадқиқот қилинди 

.Ҳар бири 1,8 м2 майдонларда қайтариқсиз , гектарига 60 кг меъѐрда, қатор оралиғи 

60х10-2 схемасида апрель-май ойларида экилди. Назорат сифатида таққослаш учун 

Республикамизда районлаштирилган «Ўзбек-2»ва «Ўзбек-6»навлари ҳар 10 та 

намунадан кейин экилди.  

 Кузатувлар натижасида коллекция кўчатзоридаги нав намуналари ўсув даврига 

қараб 3-та гурухга ажратилди. Эртапишар нав намуналар (ўсув даври 120 кунгача 

бўлган)-75та, ўртапишар нав намуналар (ўсув даври -130 кунгача бўлган)-71 та ва 

кечпишар нав намуналар (ўсув даври -140 ва ундан юқори бўлган)- 65 тани ташкил 

этди. Кузатувлар ўсимликнинг ўсув давридаги барча фазаларида (униб чиқиш, 

шохланиш, гуллаш, дуккаклаш, пишиш) олиб борилди ва пишиш даврида  коллекция 

кўчатзорининг ҳар бир нав намунасидан 5-тадан ўсимлик олиниб биометрик 

тахлиллар (ўсимлик ўсув даври, бўйи, пастки дуккак жойланиши, шохлар сони, бир 

ўсимликда дуккак сони, дон вазни, 1000 та дон оғирлиги) қилинди ва асосий хўжалик 



INDIA INTERNATIONAL SCIENTIFIC ONLINE CONFERENCE 
THE THEORY OF RECENT SCIENTIFIC RESEARCH IN THE FIELD OF PEDAGOGY 

16 
 

кўрсаткичлари юқори бўлган 9-12 та нав намуналари танлаб олинди ва тўлиқ 

тавсифномаси  1-жадвалда келтирилди. 

 
Жадвалдан танлаб олинган навларни вегетация даври бўйича эртапишар, 

ўртапишар ва кечпишар  нав намуналар  қуйидагича бўлди:  

Эртапишар навлар:  5280, 0128847, 521857, 487833, 514505, 537071 

Ўртапишар навлар: 9259, 2878, К-7, Я-3111 

Кечпишар навлар: А-1, 4896, К-26, Белоснежка:  

Хулоса.Ушбу коллекция кўчатзоридан ажратиб олинган нав намуналари 

морфологик ва биологик кўрсаткичлари билан назорат навига нисбатан яхши бўлиб, 

пояси тик ўсувчан, бир ўсимликда дуккаклар сони юқори ва пастки дуккакни 

жойланиши юқори бўлганлиги билан ажралиб туради. 

